
Annotatsiya.  Ushbu maqola O„zbekistonning iqlim sharoitlarida quyosh hovuzining 

harorat rejimlarini eksperimental tadqiqot natijalarini tahlil etishga bag„ishlangan. 

KIRISH 

O‗zbekiston — quyoshli mintaqa bo‗lib, quyosh energiyasidan samarali foydalanish 

imkoniyatlari juda kengdir. Hozirgi kunda energiya samaradorligini oshirish, ekologik 

toza energiya manbalarini ishlab chiqarish va issiqlikni tejash borasida quyosh 

energiyasini qo‗llashning ahamiyati ortib bormoqda. Quyosh hovuzlari, ya'ni quyosh 

energiyasidan foydalanib suvni isitish tizimlari, O‗zbekiston sharoitida energiya 

tejamkorligi va ekologik tozalikni ta'minlashda muhim rol o‗ynaydi. 

ASOSIY QISM 

Quyosh hovuzi — bu quyosh energiyasini to‗plab, uni issiqlik energiyasiga 

aylantiradigan tizimdir. O‗zbekiston kabi issiq iqlim mintaqalarida, bu tizimlar, ayniqsa, 

uy-joylarni isitish, suvni isitish va sanoat jarayonlarida keng qo‗llanilishi mumkin. 

Quyosh hovuzlari quyosh nurlarini maxsus kollektorlar yordamida yig‗adi va bu issiqlik 

suvga uzatiladi.  

An‘anaviy energiya manbalari narxining oshishi, katta hajmdagi tabiiy energiya 

resurslarining ishlatilishi oqibatida ekologik muammolarning vujudga kelishi va energiya 

ta‘minoti xavfsizligi bugungi kunda yechilishi zarur bo‗lgan dolzarb masalalar hisoblanadi. 

Bu esa jahonda va bizning respublikamizda ham yashil iqtisodiyotni rivojlantirish 

maqsadida energiya ta‘minoti tizimlarida qayta tiklanadigan energiya manbalari ulushini 

oshirish hamda elektr energiyasi ishlab chiqarishda ekologik toza usullardan 

foydalanishga qaratilgan ilmiy tadqiqot jarayonlarini jadallashtirishni taqozo etmoqda. 

Shuning uchun yurtimizda energiya resurslarini tejash, aholi turmush forovonligini 

taminlash hamda iqtisodiyotni innovatsion rivojlantirishda ―yashil iqtisodiyot‖ 

texnologiyalarini barcha sohalarga faol joriy etish orqali 2026 yilga qadar iqtisodiyotning 

energiya samaradorligini 20 foizga oshirish va havoga chiqariladigan zararli gazlar hajmini 

20 foizga qisqartirish muhim vazifa etib belgilangan [1]. 

Quyosh energiyasi, boshqa qayta tiklanadigan energiya kabi, tabiatda vaqti-vaqti bilan 

bo‗ladi va shu sababli tungi va bulutli ob-havo sharoitida energiya saqlash qurilmalaridan 

foydalanish zarur. Quyosh hovuzlari quyosh energiyasini yig‗ish va saqlash uchun eng 

oddiy va arzon texnologiyalardan biri bo‗lib, hovuzning quyi konvektiv zonasida 

o‗rnatilgan energiya zaxirasi orqali ushbu ehtiyojni qondiradi. 

Quyosh hovuzi- bu chuqurlashgani sari zichligi ortib boradigan sho‗r suvli havza 

bo‗lib, uning ichki yuzasiga qora rang yoki qora plyonka qoplash bilan ko‗proq quyosh 

nurlari yutilishiga erishish mumkin. Hovuzning tubida tuzning yuqori konsentratsiyasi va 

zichligi sho‗rlanish gradientini hosil qiladi. 

Quyosh hovuzining afzalligi - ularni qurish xarajatlarining arzonligi, issiqlik 

ta‘minotida yillik 15-25% issiqlik yig‗ish samaradorligi hamda zarur issiqlikni uzoq vaqt 

saqlash qobiliyatidir [2]. 

Quyosh hovuzlari elektr energiya ishlab chiqarishda, binolar va suzish basseynlarini 

isitishda, sho‗r suvni chuchuklashtirishda, oziq-ovqat mahsulotlarini quritish va boshqa 

maqsadlarda ishlatilishi mumkin. 

Sinov jarayonlarida quyosh hovuzida suvning sho‗rlanish gradientini hosil qilishda 

magniy hlorid hamda kaliy xlorid tuzlaridan foydalanildi. Ushbu tuzlarning afzalligi 

bozorda mavjudligi va boshqa tuzlarga nisbatan arzon. Bundan tashqari, ular yuqori 

haroratlarda barqaror va mos eruvchanlikka ega. 

Tajriba quyosh hovuzi qurilmasida olib borilgan dastlabki tajriba sinov jarayonlari 

MgCl2 tuzi aralashmasi asosida hosil qilingan sho‗r suvda 2022 yilning 3 sentabrdan 

10 sentabrga qadar 8 kun davomida o‗tkazildi. 

Quyosh hovuzida har bir qatlam uchun tuz konsentratsiyasi hovuz qatlamlarining 

vazifasiga qarab aniqlandi. Yuqori qatlam, toza suv qatlami bo‗lib, quyosh 

radiatsiyasining pastki qatlamlarga kirib borishini ta‘minlash uchun 0 dan 0,005% gacha 

tuz nisbatiga ega. O‗rta qatlam esa mos ravishda 3 va 4% sho‗rlanish gradientini yaratish 

uchun chuqurlashgani sari konsentratsiyaning oshishi kuzatildi. Pastki qatlam yuqori 

konsentratsiyaga ega bo‗ldi. 

Tajriba quyosh xovuzidagi harorat, quyosh nurlanishining intensivligi va suvning tuz 

konsentratsiyasi quyidagi qurilmalar yordamida o‗lchandi: 

 
1-rasm. O‗lchash uchun ishlatilgan asboblar. a) tuz konsentratsiyasini o‗lchagich 

(areometr), b) harorat o‗lchagich (KSP-4), s) quyosh energiyasini o‗lchagich(aktinometr) 

Tajriba quyosh hovuzida sho‗rlanish konsentratsiyasini o‗rnatishda 1,8 m
3
 suvga 

(MgCl2) tuz aralashtirish orqali erishildi. 

Tadqiqot ishlari quyosh hovuz suvining sho‗rlanish darajasi 10%, 15%, 20%, va 25% 

li konsentratsiyalarida olib borildi va olingan natijalar quyidagi jadvallarga kiritildi. 

Tajriba sinov jarayonlari har bir sho‗rlanish konsentratsiyasida 2 kun davomida olib 

borildi. Quyosh hovuzining qatlam haroratlari bilan birgalikda radiatsiyaning kunlik 

intensivligi qayd etib borildi. 5-rasmda har bir konsentratsiyada olib borilgan tajriba 

sinov jarayonlarining 2-kuni uchun quyosh radiatsiyasi o‗lchov natijalari keltirildi. 

Radiatsiyaning eng yuqori ko‗rsatkichi 1087 Vt/m
2
 kunning ikkinchi yarmida soat 14:00 

da kuzatildi. 

XULOSA VA MUNOZARA 

Quyosh hovuzi modelida olib borilgan eksperimental ishlar doirasida quyidagi 

xulosalar keltirildi: 

- quyosh hovuzining tuzli suvi 25%-30% li konsentratsiyagacha ortib borishi bilan 

hovuzning qatlam haroratlari ortib borishi kuzatildi; 

- 25% konsentratsiyada hovuz pastki qatlami maksimal 56 
o
S haroratga ko‗tarildi; 

- quyosh hovuzidagi tuz konsentratsiyasi oshishi va quyosh radiatsiyasiing ortishi 

bilan quyosh hovuzi pastki konvektiv zonasining energiya yig‗ish samaradorligi ortadi. 

